
Lee tub tiemp ze, nzheb tub xaa byi kwaan nzhaan

yag la zaa mas gol ki conej nzhaw doo conej zaa xaa.
Choog ma yek xkyag la zaa xaa mluux ma xkyag la
zaa xaa. Nzhaw ma xkyag la zaa xaa. Zee ngu zob
xaa tub mon roo xkyag la zaa xaa. Zee nzhe xaa lo

mon:



—Nee bzob —nzhe xaa lo mon—. Ngor na nze
conej zee zen lu conej —nzhe xaa lo mon.

Zee nzhe mon lo xaa:

—Wena —nzhe mon—. Nal nalet conej xgab nee
ye ga conej —nzhe mon lo xaa.

Zee nzha ka conej lee mon kanap xkyag la zaa

xaa. Nalaat mon gaw conej xkyag la zaa xaa. Zee
nzhe ka conej lo mon:

—¢Che noon nzob lu nee?




Zee nzhe mon:

—Cheen nay —nzhe mon—. ;Che noon nzhaw Iu
xkyag la zaa na? —nzhe mon.

Mdi chaka conej tub panyet yek mon. Taa mdab

mon yaa conej.

—Kee ka stub patad —nzhe mon lo cone;j.
Mkeeka conej stub patad. Taa mzen mon nii
conej.

—Kee ka stub nzhal —nzhe mon.



Mkee ka conej stub nzha conej. Taa mdab mon
nzha conej. Narlotra xoon conej. Zee taka lee conej
ngo ga. Zee nzhe mon:




—Tant gol ki lu —nzhe mon—. Nal taka, na mle
gan mzen lu —nzhe mon lo cone;j.

Leezha nzha xaa cwaana nak cheen yag la zaa
zee. Lee mon nzen sa conej. Ngo ga la conej lo mon.

—Ah, que chul lu —nzhe xaa lo conej—. Lu ka
tant luux xkyag la zaa na. Lu ka tant ngol ki —nzhe
xaa—. Nal taka, gawn lu —nzhe xaa.

—Per che lee lu gawl na —nzhe conej—, per
nagawt lu na yin doo, gawl na tub bxul —nzhe conej
lo xaa.

—Wena —nzhe xaa.

Zee taka lee conej ngo ga lo xaa. Ndaw xaa conej
tub bxul.

Baa ta nak cuent cheen conej rop mon.

Resumen del cuento

Este es un cuento acerca de un conejo que siempre
se comia las matas tiernas de frijol de un senor. Un
dia el senor puso un muineco pegajoso para que cuidara
su milpa. Entonces el conejo se enojo mucho y le dio
un golpe al muneco, porque no lo dejaba comerse las
matitas de frijol. Cuando el conejo le pegé al muneco,
la mano se le quedo pegada, y el muieco le dijo:

—Pégame otra vez.

El conejo le pegd y pateé al muieco, y se quedd
todo pegado al muneco. El hombre se puso feliz
porque el muneco habia agarrado al conejo, y dijo que
se lo iba a comer.

—Esta bien —dijo el conejo—, con tal que no me
comas en mole.

Y asi es como el conejo salio perdiendo.

